
1-ўрин
Ғаппарова Гулёр Улуғбеков-

на – Қорақалпоқ давлат университе-
ти «Ўзбек филологияси» факультети 
1-босқич талабаси.

2-ўрин
Шодиева нигина Улуғбек қизи 

– Бухоро давлат университети «Фило-
логия» факультети 3-босқич талабаси,

Ураимшикова Мафтуна рустам 
қизи – Чирчиқ давлат педагогика инс-
титути «Туризм» факультети 3-босқич 
талабаси.

3-ўрин
Жалилова Мухлиса Зафаржон 

қизи – Шароф Рашидов номидаги Са-
марқанд давлат университети «Фило-
логия» факультети 2-босқич талабаси,

Фозилова Шаҳризода Фурқат қизи 
– Бухоро давлат университети  Педагоги-
ка институти «Табиий ва гуманитар фан-
лар» факультети 1-босқич талабаси.

ҚўШиМЧА нОМинАЦиЯЛАр 
СОВринДОрЛАри

«ФАОЛ тУриЗМ тАрҒибОтЧиСи» 
нОМинАЦиЯСи

рўзиева Мадинабону баҳо-
диржон қизи – Фарғона вилоятидаги 
Ўзбекистон-Корея халқаро универси-
тети «Мактабгача таълим» факультети 
2-босқич талабаси.

«беЗОВтА ҚАЛб» 
нОМинАЦиЯСи

имомова Малика Ҳаким қизи 
– Чирчиқ давлат педагогика инсти-
тути «Гуманитар фанлар» факультети 
3-босқич талабаси.

«ЯнГиЧА ёнДАШУВ, ЯнГиЧА 
ДУнёҚАрАШ» нОМинАЦиЯСи

Султонмуратова Машҳура Қувонч  
бек қизи – Тошкент ахборот технология-
лари университети Урганч филиали «Те-
лекомуникация технология лари» факуль-
тети 1-босқич талабаси.

«СиёСий-МАДАний тАФАккУр» 
нОМинАЦиЯСи

Аҳророва Зуфнунабегим ризво-
новна – Бухоро давлат университети 
«Филология» факультети 3-босқич та-
лабаси.

 
«АёЛ МАДҲи» нОМинАЦиЯСи

бердиқулова Севинч тоҳир 
қизи – Гулистон давлат университети 
«Ижтимоий-иқтисодий» факультети 
3-босқич талабаси.

 
«ОнА ВАтАннинГ ҚАйнОҚ 

тАрАннУМи» нОМинАЦиЯСи
Мухторжонов Аҳма джон 

Фарҳод жон ўғли – Наманган муҳан-
дислик-қурилиш институти «Қури-
лиш» факультети 3-босқич талабаси.

«ОнА тиЛиМ – ЖОнУ ДиЛиМ» 
нОМинАЦиЯСи

наврўзова елена Павловна – 
Жиззах давлат педагогика институти 
«Рус тили ва адабиёти» факультети 
3-босқич талабаси.

«УЛУҒВОр МАҚСАДЛАрни 
кўЗЛАГАн ҒОЯ» нОМинАЦиЯСи

турсунова наврўзахон Эргаш-
бой қизи – Қўқон давлат педагогика 
институти «Ўзбек тили ва адабиёти»  
факультети 1-босқич талабаси.

«АДОЛАт ҲАр нАрСАДАн 
УСтУн» нОМинАЦиЯСи

Сафоева Гулноза Пўлат қизи – 
Урганч давлат университети «Филоло-
гия» факультети 4-босқич талабаси.

«кАСАбА УюШМАЛАрининГ 
МАхСУС МУкОФОти» 

нОМинАЦиЯСи
Сулаймонова Аниса иброҳим 

қизи – Наманган давлат универси-
тети «Хорижий тиллар» факультети 
2-босқич талабаси.

«ДАВр рУҲини нАМОён ЭтГАн 
ЭССе» нОМинАЦиЯСи

Эркинова Дилафруз икром қизи 
– Камолиддин Беҳзод номидаги Мил-
лий рассомлик ва дизайн институти 
«Санъатшунослик ва музейшунослик» 
факультети 1-босқич талабаси.

«ёШЛАр ШиЖОАти АкС ЭтГАн 
ЭССе» нОМинАЦиЯСи

Зокирова Заринабону ўткирбек 
қизи – Андижон давлат университети 
«Физика ва математика» факультети 
1-босқич талабаси.

«ЧирОйЛи бАДиий иФОДА» 
нОМинАЦиЯСи

раҳмонова Умида ўктам қизи – 
Навоий давлат педагогика институти 
«Ўзбек тили ва адабиёти» факультети 
2-босқич талабаси.

«терАн МУШОҲАДА» 
нОМинАЦиЯСи

турсунпўлатова Гулжаҳон Абду-
соат қизи – Термиз давлат универси-
тети «Ўзбек филологияси» факультети 
2-босқич талабаси.

«хАЛҚАрО АнДОЗАЛАр рУҲи» 
нОМинАЦиЯСи

каримов рамис Айратович – 
Қарши давлат университети «Инглиз 
филологияси» факультети 2-босқич 
талабаси.

«ЯНГИ ЎЗБЕКИСТОННИ 
ЎЗИМИЗ, ЎЗ ҚЎЛЛАРИМИЗ 

БИЛАН БУНЁД ЭТАМИЗ!» 
ЭССЕЛАР ТАНЛОВИНИНГ 
РЕСПУБЛИКА БОСҚИЧИ 

ҒОЛИБ ВА СОВРИНДОРЛАРИ

Унда Президентнинг Ёшлар, фан, 
таълим, соғлиқни сақлаш, мада-
ният ва спорт масалалари бўйи-

 ча маслаҳатчиси ўринбосари Но-
диржон Холбўтаев, Олий Мажлис 
Қонунчилик палатаси Спикерининг 
биринчи ўринбосари, сенатор, ака-
демик  Акмал Саидов, Олий ва ўрта 
махсус таълим вазири Абдуқодир 
Тош қулов, Вазирлар Маҳкамаси ҳу-
зуридаги Таълим сифатини назорат 
қилиш давлат инспекцияси бошлиғи 
Улуғбек Тошкенбоев, Маънавият ва 
маърифат маркази раҳбари, сенатор 
Минҳожиддин Ҳожиматов, Ёзувчилар 
уюшмаси раиси Сирожиддин Саидов, 
Журналистлар ижодий уюшмаси ра-

иси Олимжон Ўсаров, Парламент ва-
киллари, Олий таълим муассасалари 
ректорлари, илм-фан арбоблари, 
ижодкорлар, танлов иштирокчилари-
нинг устозлари, ота-оналари, касаба 
уюшмалари масъул ходимлари қатна-
шдилар.  

Тадбирда Ўзбекистон касаба уюш-
малари Федерацияси раиси, сена-
тор Қудратилла Рафиқов иштирокчи-
ларни ғолиблик билан қутлади. 

Таъкидланганидек, бугунги кунда 
юртимизда олий таълим тизимини 
ислоҳ қилишнинг устувор йўналиш-
ларини белгилаш, замонавий билим 
ва юксак маънавий-ахлоқий фази-
латларга эга, мустақил фикрлайдиган 
юқори малакали кадрлар тайёрлаш 
жараёнини сифат жиҳатидан янги 
босқичга кўтариш, олий таълимни 
модернизация қилиш борасида из-
чил чора-тадбирлар амалга оширил-
моқда.

Кенг кўламли ислоҳотлар сама-
раси ўлароқ, олий таълим муассаса-

лари халқаро эътироф этилган таш-
килотлар рейтинг лари рўйхатидан 
ўрин эгаллаш учун дадил қадамлар 
билан рақобатга киришаётир. Тала-
ба-ёшлар турли инновацион лой-
иҳаларни амалга ошириб, фанлар 
бўйича республика ва халқаро тан-
ловларда ўз билимларини намоён 
этишяпти.

Ёшлар онгида Ватанимиз тарихи, 
миллий ва умуминсоний  қадриятлар, 
ижтимоий ҳаёт ҳақидаги тушунча, 
билим ва кўникмаларни янада юк-
салтириш, ўғил-қизларнинг ўз иқти-
дорларини намойиш этишлари учун 
шарт-шароитлар яратиш, ижтимо-
ий-маънавий, сиёсий-ҳуқуқий ҳамда 
иқтисодий жараёнларга нисбатан 
танқидий-таҳлилий, ижодий дунёқа-
рашлари ва кўникмаларини шакл-
лантириш, иқтидорлиларни қўл-
лаб-қувватлаш ҳамда муносиб рағ-
батлантириш таълимнинг ажралмас 
қисмидир.

>>> 2-3

«Янги Ўзбекистонни ўзимиз, 
ўз қўлларимиз билан бунёд этамиз!»

ЭССЕЛАР ТАНЛОВИНИНГ РЕСПУБЛИКА БОСҚИЧИ ҒОЛИБЛАРИ ТАҚДИРЛАНДИЛАР

Ўзбекистон касаба уюшмалари 
Федерациясида «Янги Ўзбе-
кистонни ўзимиз, ўз қўллари-
миз билан бунёд этамиз!» эс-
селар танловининг республика 
босқичи ғолибларини тақдир-
лаш маросими бўлиб ўтди.

<<<1
Бундай жиҳатлар инобатга олин-

ган ҳолда,  ёшларни ватанпарвар-
лик, бағрикенглик, қонунлар, миллий 
ва умуминсоний қадриятларга ҳурмат 
руҳида, зарарли оқимларга қарши тура 
оладиган, ҳаётга  қатъий ишонч ва да-
дил қарашлар, буюк мақсадларга эга 
шахслар сифатида тарбиялаш, Учинчи 
Ренессанс пойдеворини қуришда улар-
нинг фаол иштироки ва дахлдорлик 
фазилатларини шакллантиришга қара-
тилган «Янги Ўзбекистонни ўзимиз, ўз 
қўлларимиз билан бунёд этамиз!» ижо-
дий ишлар танлови ташкил этилди.

Ўзбекистон касаба уюшмалари 
Федерацияси, Олий ва ўрта мах-
сус таълим вазирлиги, Маънавият ва 
маърифат маркази, Ёзувчилар уюш-
маси, Журналистлар ижодий уюш-
маси, Миллий телерадиокомпания, 
Ёшлар ишлари агентлиги ҳамкор-
лигида уюштирилган танлов тўрт 
босқичда ўтказилди. 

Тадбирда танлов жараёни ҳақида 
ҳакамлар ҳайъати раиси Минҳо-
жиддин Ҳожиматов сўз юритиб, илк 
– факультет босқичида мамлака-
тимиздаги барча олий таълим му-
ассасаларидан 240 минг нафардан 
зиёд талаба «Биз келажак бунёд-
коримиз!», иккинчи – олий таълим 
муассасаси босқичида эса биринчи 
босқичдан муваффақиятли ўтган 
1500 нафардан зиёд талаба «Янги 
Ўзбекистон – янги мақсадлар», ҳуду-

дий босқичда эса 350 нафарга яқин 
иштирокчи «Янги Ўзбекистон ме-
нинг тасаввуримда» мавзуларида 
ўзбек, рус, инглиз, қорақалпоқ ва 
бошқа қардош халқлар тилларида 
қалам  тебратишганини айтиб ўтди. 
Рес публика босқичига эса улардан 
кенг фикрли, ўта иқтидорли ва қо-
билиятли 42 нафари етиб келгани, 
бу ёшлар эса Янги Ўзбекистоннинг 
янги овозлари эканини эътироф 
этди.  

Танловнинг республика босқичида 
эссе ёзган талаба-ёшларга ҳаяжон, 
озгина бўлсин, ишончсизлик бегона 
эди. Нигоҳларида қатъият зуҳур. Рас-
сом мўйқаламда қандай маҳорат би-
лан расм чизса, улар эртани шундай 
тасвир этишди. Бу жараённи кузатган 
борки, дилидан бир ўй ўтгани аниқ: 
бу ўғил-қизлар келажак бунёдкор-
лари, Ватаннинг ҳақиқий суянч тоғла-
ридир. 

Ватан ва миллат. Ҳар иккиси ке-
лажаги бугунги ёш авлодга, уларнинг 
қандай инсонлар бўлиб камол топи-
шига боғлиқ. Ота-боболаримиз шу 
юрт, шу тупроқ деб бежиз қон тўкиш-
маган. Бунинг ортида муқаддас туп-
роқни ёвга топтатмаслик, оила, ота-
она, фарзанд ларни душман қўлида 
хўрлатмаслик турибди. Бундай бўл-
маслиги учун эса нима қилмоқ ке-
рак?! Албатта, ўқиш, уқиш, ўрганиш 
ва ўргатиш... Зеро, мамлакат ривож 
топиши, ўзга давлатларга қарам бўл-

маслиги учун халқи илмли бўлиши 
шарт. Юртни ривожланган давлатлар 
сафига қўшадиган, миллатни порлоқ 
келажакка элтадиган ягона қурол ҳам 
– илм. 

Талабалик – олтин давр. Бу даврда 
ёш йигит-қизлар мустақил ҳаёт осто-
насида бўлади. Ўзини, ўзлигини анг-
лаган борки, соҳасининг етук билим-
дони бўлиш учун тинимсиз ўқийди, 
изланади, кутубхоналарга танда 
қўяди. Дилида эса шундай ўй бўлади: 
соҳамнинг етук мутахассисига айла-
ниб, ўзимга юклатилган вазифани адо 

Абдуқодир ТОШҚУЛОВ,
Олий ва ўрта махсус 
таълим вазири:

– Ушбу тадбирда қатнашар 
эканман, давлат раҳбарининг 
таълим билан фақат Олий ва 
ўрта махсус таълим вазирлиги 
эмас, аксинча, ҳаммамиз бирдек 
шуғулланишимиз керак, деган 
гаплари ёдимдан ўтди ва ушбу 
сўзлар маъносини чуқур англа-
дим. 

Дарҳақиқат, Президенти-
миз олий таълимни ҳаракатга 
айлантирди. Мисол учун бун-
дан икки-уч йил олдин талаба-
лар сони бор-йўғи икки юз минг 
атрофида эди. Айни вақтда 
мазкур кўрсаткич икки баро-
барга ортди. Насиб этса, жорий 
йил ушбу рақам бир миллионга 
етиш арафасида. 

Айниқса, қизлар таълимига 
алоҳида эътибор берилаётганини 
42 нафар иштирокчининг қарийб 
90 фоизини қизлар ташкил эта-
ётгани ҳам тасдиқлаб турибди. 
Бу бағоят қувонарли ҳодиса. Зо-
тан, бир йигитни ўқитсак, бир 
шахс ни, бир қизни ўқитсак, бутун 
бир жамиятни ўқитган бўламиз. 
Танловда иштирок этган та-
лаба қизлар орасидан келажакда 
шоиралар, академиклар, давлат 
арбоблари етишиб чиқишига ти-
лакдошман.

Гулёр ҒАппАРОВА,
Қорақалпоқ давлат 
университети «ўзбек 
филологияси» факультети 
1-босқич талабаси, 
1-ўрин соҳибаси:

– Эсселар танловининг 
 республика босқичида қал-
бимни ўзгача ҳис-туйғулар 
қамраб олди. Уларни сўз билан 
ифодалашим қийин.

Очиғи, танловда бирин-
чиликни қўлга киритиш 
 хаёлимга ҳам келмаган. Ка-
минани шундай улуғ дара-
жага кўтарганларга бошим 
ерга теккунча таъзимда-
ман. Ҳаммаси учун ташаккур. 
Аслида танловнинг респуб-
лика босқичида қатнашаёт-
ган 42 нафар талабанинг ҳар 
бири ғолиб. Зотан, ҳамма-
мизнинг мақсадимиз битта 
– Янги Ўзбекистонни ўзимиз, 
ўз қўлларимиз билан бунёд 
этиш! Ишончим комил, атро-
фимдаги барча тенгдошла-
рим она Ватан равнақи, унинг 
янада гуллаб-яшнаши йўлида 
хизмат қиладилар.

МАҚСАДИМ – 
ОНА ВАТАН 

РАВНАҚИ уЧуН 
ХИЗМАТ ҚИЛИШ

БИР ЙИГИТНИ 
ЎҚИТСАК, БИР 

ШАХСНИ, БИР ҚИЗНИ 
ЎҚИТСАК, БуТуН БИР 
ЖАМИЯТНИ ЎҚИТГАН 

БЎЛАМИЗ 

ДАВР:

эсселар танловининг республика 
«Янги Ўзбекистонни ўзимиз, ўз

24 май куни пойтахтимиздаги «Чинобод плаза»        
санаторийсида танловнинг учунчи босқичида 
ғолиб бўлган 42 нафар иштирокчи ва уларнинг 
устоз лари кутиб олинди. Имтиҳон олдидан улар 
учун махсус тадбирлар ташкил этилди. 
Иштирокчилар дастлаб Олий Мажлис Қонун-
чилик палатаси фаолияти билан яқиндан тани-
шишди. Ташриф мобайнида Қонунчилик пала-
таси раҳбарияти ҳамда Ёшлар парламенти вакил-
лари билан мулоқот ўтказилди. 

Айниқса, Олий Мажлис Қонунчилик палатаси Спи-
керининг биринчи ўринбосари Акмал Саидовнинг 
«Тараққиёт стратегияси – келажак учун мустаҳкам 

замин» мавзусидаги маърузаси талабаларда катта қи-
зиқиш  уйғотди. 

– Эсселар танловининг республика босқичида қат-
нашаётганим бир бахт бўлса, шу баҳона давлатимиз си-
ёсатида муҳим ўрин тутган шахслар билан бўлаётган му-
лоқотлар мени янада қувонтирмоқда, – дейди Қўқон дав-
лат Педагогика институтининг «Ўзбек тили ва адабиёти» 
факультети 1-босқич талабаси Наврўзахон Турсунова. – 
Шахсан ўзим Акмал Саидовнинг фаолиятига анчадан буён 
қизиқаман. Учрашув давомида улардан ўзимни қизиқи-
тирган ва кўпдан бери қийнаб келаётган саволларимга ба-
тафсил жавоб олдим. 

Шундан сўнг талабалар Ўзбек миллий академик драма 
 театрида Қўчқор Норқобил асари асосида саҳналашти-
рилган «Заминдан олис кетма» спектаклини томоша қил-
дилар.

Кейинги манзил – INHA университети бўлиб, бу ерда 
иштирокчилар талабаларга яратилган шарт-шароитлар 
билан яқиндан танишди. Компьютер инжиниринг депар-
таменти, ёшлар ижодий таълим маркази директори, про-
фессор Жангву Квон билан онлайн мулоқот ўтказилди. 

– Учрашувларда танловнинг республика босқичи қат-
нашчиларининг эртанги кунга бўлган ишончи янада мус-
таҳкамланаётганига гувоҳ бўляпман, – дейди Термиз 
 давлат университети ўқитувчиси Бобур Тошқобилов. – Бу 
каби мулоқотлар нафақат талабаларни, балки биз, устоз-
ларни ҳам янада олға қадам ташлаб, юрт ривожи учун му-
носиб хизмат қилишга ундамоқда.

Саёҳат чоғида иштирокчилар Президент ҳузуридаги 
Давлат бошқаруви академиясида ҳам бўлишди. Академия-
нинг фаолияти билан танишув асносида ўқитувчи-про-
фессорлар билан мулоқот ўтказилиб, талабалар ўзларини 
қизиқтирган саволларга жавоб олдилар. Ҳатто баъзи та-
лабалар берган саволлар масъулларни бироз довдиратиб 
қўйгани ҳам рост. Хусусан, бир куюнчак талабанинг ми-
грантлар масаласида академия ректорига берган саволи 
ҳаммани чуқур ўйга толдирди. Демак, ҳозирги ёшлар ора-
сида сиёсий билими бой, ҳаётни теран  англайдиган шахс-
лар бор экан, эртанги кунимиз бундан-да яхши бўлади.

– Тенгқурларим орасида танқидий-таҳлилий фикрлайди-
ган ёшлар кўплигидан, танлов сабаб улар билан яқиндан та-
нишганим ҳамда фикр алмашаётганимдан, энг муҳими, шун-
дай талабалар эътироф этилаётганидан хурсандман, – дейди 
Термиз давлат университети «Ўзбек тили филологияси» фа-
культети 2-босқич талабаси Гулжаҳон Турсунпўлатова. – Зо-
тан, салоҳияти етарли, дунёқараши кенг, билимли инсонни 
ҳеч қандай куч тўғри йўлдан адаштира олмайди. Бундай 
шахслар жамиятга ҳамиша фойда келтиради. 

Талабалар Олмазор туманида жойлашган  «Ғалаба 
боғи» ёдгорлик мажмуасида ҳам бўлишди. Ташриф асно-
сида Мотамсаро она ҳайкали пойига гулчамбар қўйишди. 
Иккинчи жаҳон урушида қатнашган аждодларимиз хоти-
расига бағишлаб бунёд этилган  «Шон-шараф» музейи фа-
олияти билан яқиндан танишдилар.

Иштирокчиларнинг пойтахт бўйлаб саёҳати мазмунли 
ва унутилмас таассуротларга бой бўлди.

Синов 
олдидан 
саёҳат

Мулоқотда, шунингдек, Республика 
маънавият ва маърифат маркази 
ходими, фалсафа фанлари док-

тори, профессор, сиёсатшунос Жамила 
Шермуҳаммедова «Янги Ўзбекистон – 
аёлларини эъзозлаган мамлакат» мавзу-
сида сўз юритиб, охирги йилларда мамла-

катимизда инсон қадрини, айниқса, аёл-
ларнинг ҳуқуқ ва эркинликларини ҳимоя 
қилиш, уларнинг ҳар соҳада фаол ишти-
рокини таъминлаш борасида амалга оши-
рилаётган ишларга алоҳида тўхталди.

Учрашув якунида Халқаро иқтисодий 
муносабатлар ва ташқи инвестицион фа-

Эсселар танлови олдидан иштирокчилар парламент вакиллари, илм-фан 
арбоблари билан учрашди.
«Чинобод плаза» санаторийсида бўлиб ўтган тадбирда Республика маъна-
вият ва маърифат маркази раҳбари, сенатор Минҳожиддин Ҳожиматов-
нинг «Янги Ўзбекистоннинг устувор мақсади – Учинчи Ренессанс» мавзу-
сидаги маърузаси ўқувчиларда катта қизиқиш уйғотди.

Зиёлилар 

Саидакбар Абдураимов олган суратлар

Улар келажак бунёдкорлари, Ватаннинг суянч тоғлари

этсам, кимларнингдир оғирини енгил 
қилсам, элга, юртга хизмат қилсам.

Ҳа, ҳар ким шу ўй билан яшаса, ўз 
вазифасини сидқидилдан адо этса, из-
ланса, меҳнат қилса, эл-юрт тақдири 
турган жойда бир муштга айланса, бу 
мамлакат гуллаб-яшнайди. Ривожла-
ниш сари дадил қадам ташлайди. Ҳаётни 
 англаган, тушунган ёшларнинг бу каби 
фикрлар жо бўлган эсселари ростака-
мига баландпарвоз гаплардан холи, ди-
лида бори қоғозга тўкилган, холос. 

Олий Мажлис Қонунчилик пала-
таси раҳбарияти ва Ёшлар парла-
менти вакиллари, INHA универси-
тети, Давлат бошқаруви академияси 
профессорлари, Маънавият ва маъ-
рифат маркази раҳбари, «Юксалиш» 
академияси асосчиси билан мулоқот-
ларда олинган маълумотлар ва улар-
дан чиқарилган хулосалар ҳам ижо-
дий ишларни мазмунан бойитди. 

Шу билан бирга, эсселарда Ўзбе-
кистоннинг шонли тарихи, бугунги та-
раққиёт даражаси ва ёрқин келажаги 
теран фикрларда баён этилган. Ҳо-
зирги кунда жамият ривожи учун тўсиқ 
бўлаётган айрим муаммоларга нисба-

тан танқидий фикрлар ва уларнинг 
ечими ҳам кўрсатилганки, ҳаммаси 
ўринли, теран мулоҳаза билан битил-
ган. Демак, катта ҳаёт остонасидаги бу 
ёшлар кенг дунёқараш, чуқур билимга 
эга эртанги кун эгалари, Учинчи Ренес-
санс бунёдкорларидир. Улар албатта 
олий таълим муассасаларини тугатиб, 
юрт равнақи учун бор билим ва иқти-
дорини ишга солиб, меҳнат қилишади. 

Юрт, унинг бугуни ва келажагига 
дахлдорлик туйғуси билан яшаш, аниқ 
бир мақсад ва ишонч билан олға қа-
дам ташлаш ҳам барчасининг шио-
рига айланган. Бир кунлар келдики, 
дея бири ёниб ёзса, яна бири бундай 
ўлкада бахтиёр яшамасликнинг-да им-
кони йўқ, дея дилидагиларни баралла 
айтади. Вақт ўтиб, дипломни қўлга 
олиб, халққа хизматни олий саодат би-
либ, улкан орзулар рўёби остонасида 
турган бу ёшларнинг ўй-дарди битта: 
ота-она, устозлар ишончини оқлаш, 
Ватанга ва халққа садоқат билан хиз-
мат қилиш. 

Талаба-ёшларнинг қалб қўри 
тўкилган эсселар бир-биридан маз-
мунли, рангин, салмоқли бўлса-да, 

улар ичидан энг зўрларини саралаб 
олиш лозим. Зеро, танловнинг шарти 
ҳам шу. Бундай вазиятда ҳакамлар 
ҳайъатига осон бўлмайди. 

Тадбирда узоқ муҳокама, баҳслар-
дан сўнг бу масъулиятли вазифа ҳам 
адо этилгани қайд қилиниб, мукофот-
лар тантанали тарзда ўз эгаларига топ-
ширилди. Барча иштирокчиларга Пре-
зидент совғаси сифатида ноутбук, дип-
лом, 1-ўрин соҳибасига 30 миллион 
сўм, 2 нафар 2-ўрин соҳибига 20 мил-
лион сўмдан, 2 нафар учинчи ўрин 
соҳибига 10 миллион сўмдан Ўзбекис-
тон касаба уюшмалари Федерацияси-
нинг пул мукофотлари берилди.  Тала-
балардан яна 15 нафари турли номи-
нациялар бўйича тақдирланди.

Ғолибларнинг устозларига эса Олий 
ва ўрта махсус таълим вазирлиги томо-
нидан ноутбуклар тақдим этилди. 

Тадбирда сўзга чиққанлар танлов 
жараёни адолатли ва шаффоф ўтгани, 
эсселар ёшлар дилидаги туйғуларни 
юзага чиқариб, улуғ мақсадларга йўл 
очгани, улар эртага фан доктори, ака-
демиклар бўлиб етишиши, бу кун эса 
тарих зарварақларига зарҳал ҳарфлар 
билан битилишини алоҳида таъкид-
лашди.

Муштарий БОЙМАТОВА,
Тошкент давлат иқтисодиёт 
университети «Иқтисодиёт» 
факультети 3-босқич талабаси:

– Аввало сўзим аввалида ушбу эс-
селар танловини ташкил қилган му-
тасаддиларга алоҳида раҳмат айт-
моқчиман. Тадбир кутганимиздан-да 
аъло даражада ўтди. Гарчи ўзим ғо-
либ бўлмаган бўлсам-да  унда қатнаш-
ганимдан жуда хурсандман.

Ҳақиқатан ҳам, бугун илм оламан, 
бирор бир касбнинг бошидан тутаман 
деган одамга ҳамма шароит бор, ҳеч 
қандай тўсиқ йўқ. Давлатимиз раҳбари 
ёшларни ҳар томонлама қўллаб-қув-
ватламоқда. Мана шундай танловларда 
эса ёшлар ўзини намоён этмоқда.

Ўйлайманки, танловда ғолиб бўл-
ганлар бундан-да юқори марраларни 
забт этишга қодир. Ватан ва миллат 
дардида кечани кеча, кундузни кун-
дуз демай, ўқиб-изланаётган барча 
тенгдошларимга улкан зафарлар ти-
лайман.

Улуғбек ШОДИЕВ,
бухоро давлат университети 
«Филология» факультети 3-босқич 
талабаси,  танловнинг иккинчи ўрин 
соҳибаси нигина шодиеванинг отаси:

– Мусиқа фани ўқитувчисиман. 
Балки шу сабаб қизим ҳам болалигидан 
ижодга, санъатга алоҳида меҳр қўйди. 
Мактабдаги тадбирлар унинг иштиро-
кисиз ўтмасди ҳисоб. Туман газетасида 
бир нечта мақолалари чоп этилган. Ҳеч 
қачон қўлидан китоб тушмайди. Хусу-
сан, ушбу танловга ҳам астойдил тайёр-
ланди. Мана, машаққатли меҳнатлари-
нинг самарасини кўряпти.

Ҳар бир ота-она фарзандининг 
мисқолча ютуғидан қувонгани каби қи-
зимнинг ютуғидан менинг ҳам бошим 
кўкка етди.

ЁШЛАРГА
РуҲ БЕРИБ...

БуНДАН-ДА ЮҚОРИ
МАРРАЛАРНИ ЗАБТ ЭТАМИЗ

ҚИЗИМ – ЁРуҒ ЮЗИМ

Миродил 
АБДУРАҲМОНОВ,
«миллий тикланиш» газетаси 
ҳамда «Сиёсат» журнали 
бош муҳаррири:

– Ҳеч биримизга сир эмас, бу-
гун дунё таҳлика остида қолди. 
Ер юзини тобора сиёсий, глобал, 
иқтисодий, экологик муаммолар 
қуршаб олмоқда. Шундай паллада 
ёшларни ёт ғоялар таъсиридан 
асраш ҳар қачонгидан кўра муҳим. 
Албатта, бу йўлда маънавий-маъ-
рифий тадбирларнинг аҳамияти 
катта. Айниқса, охирги йилларда 
келажак авлод учун барча имко-
ният эшиклари очилди. Хусусан, 
мана шундай танловлар ёшларни 
янада руҳлантириш билан бир қа-
торда, шахс сифатида ривожла-
нишига ҳам хизмат қилмоқда. Қо-
лаверса, давлат раҳбари олиб бо-
раётган сиёсатни келажак авлод 
қалбига чуқур сингдиришда шун-
дай танловларнинг ўрни беқиёс.

Ишончим комил, эсселар тан-
ловининг республика босқичида 
қатнашган кўзлари чақнаб тур-
ган, илм-маърифатга ташна 42 
нафар талаба ҳаётда ўз ўрнини 
топиб, жамият ривожи учун му-
носиб хизмат қилади.

ДАВР:

босқичи ғолиблари тақдирландилар
қўлларимиз билан бунёд этамиз!»

олият бўйича мутахассис, халқаро то-
ифадаги маркетолог, «Юксалиш» мил-
лий академияси асосчиси Муҳаммадали 
Эшонқулов «Биз – Янги Ўзбекистон бу-
нёдкорларимиз!» мавзусида маъруза 
қилди.

– Эсселар танлови мобайнида жа-
мият ривожи йўлида муносиб хизмат 
қилиб келаётган сиёсий арбоблар би-
лан бўлган мулоқотларни асло унут-
майман, – дейди Наманган муҳандис-
лик қурилиш институти 3-босқич тала-
баси Аҳмаджон Мухторжонов. – Акмал 
Саидов, Минҳожиддин Мирзо, Жамила 
Шермуҳамедова сингари давлат ва жа-
моат арбобларининг берган ўгитлари 

бизга бир умр дастуриламал бўлиб қо-
лади. Айниқса, ёшлар орасида анча 
машҳур, таъбир жоиз бўлса, ҳар бир та-
лабанинг мотиваторига айланган нотиқ 
– Муҳаммадали Эшонқуловнинг учра-
шувга таклиф этилгани нур устига нур 
бўлди. Шахсан ўзим шу кишининг маъ-
рузасидан катта куч олдим ва ишончим 
комилки, ушбу энергия олдинда турган 
синовда менга жуда қўл келади.

Баҳс-мунозара ва савол-жавоблар тар-
зида кечган учрашув талабалар қалбида 
Ватанга бўлган муҳаббатни янада кучайти-
риш билан бир қаторда, ижодий, таҳлилий 
фикрлаш кўникмаларини шакллантиришга 
ҳам хизмат қилиши шубҳасиз.

билан мулоқот

Мирзо Улуғбек номидаги Ўзбекистон Миллий университети томонидан 1997 йилда 
Мирзахакимова Феруза Хусанбоевна номига берилган №182686 рақамли диплом йўқол-
гани сабабли бекор қилинади.

***
Тошкент вилояти, Чиноз туманидаги 31-мактаб томонидан 2000 йилда Усмонов Дав-

рон Мирнумонович номига берилган O’R-А № 895702-рақамли аттестат йўқолгани са-
бабли бекор қилинади.

Эълонлар

Иштирокчилар ижодий ишга киришишидан аввал ҳакам-
лар ҳайъати аъзолари танловнинг қонун-қоидаси бора-
сида батафсил маълумот беришди. Хусусан, Минҳожид-

дин Мирзо уларга омад тилаш асносида оқ қоғозга чин юрак-
дан, самимий туйғуларни рўй-рост ёзишни сўради.

Ва ниҳоят, жараён бошланди. Ҳар бир талаба эссе ёзишга ўз-
гача иштиёқ билан киришди. Бу уларнинг юз ифодасидан ҳам 
сезилиб турарди.

2,5 соатли муддат тугагач, иштирокчилар бирин-кетин дил 
сўзлари баён этилган дафтарни ҳакамлар ҳайъатига топширди.

– Аслида ушбу танловда қатнашишимнинг ўзи қизиқ бўлди, 
– дейди Чирчиқ давлат педагогика институти 3-босқич талабаси 
Малика Имомова. – Биринчи босқичда кечинмаларимни кут-
ганимдек баён этолмадим. Ўзимга нисбатан ишончим суст эди. 
Аммо вилоят босқичида астойдил ҳаракат қилдим ва шу ергача 
етиб келдим. Республика босқичи жараёнидаги учрашувлар 
менга жуда катта руҳ бағишлади, кўнглим тоғдек кўтарилди. Шу-
ларни ўйлаб, эссе ёзишга киришдим. Мамлакатимизда амалга 
оширилаётган кенг кўламли ислоҳотлар билан бир қаторда, 
баъзи бир камчиликлар хусусида ҳам сўз юритиб, ўз таклифла-
рим билан ўртоқлашдим.

– Мен ўз эссемда танлов мавзусидан келиб чиқиб, дастлаб Ва-
тан ҳақидаги таърифу тавсифларимни келтириб ўтдим, –  дейди 
Урганч давлат университети 4-босқич талабаси Гулноза Сафо-
ева. – Кейин Ўзбекистоннинг шонли тарихи, бугунги тараққиёт 
даражаси ва ёрқин келажагини узвий боғлаган ҳолда ўз кечин-
маларимни баён этдим. Ижодий жараёнда ҳозирги кунда жа-
мият ривожи учун тўсиқ бўлаётган айрим муаммоларни ёзишни 
ҳам лозим топдим, албатта.

– Ушбу танлов ёшларнинг истеъдодларини яна бир бор 
юзага чиқарди. Бугунги ёшларимиз анча шижоатли, дадил. 
Улар ўз  фикр-мулоҳазаларини эмин-эркин ифодалаб, камчи-
ликларни рўй-рост айтяпти ва энг муҳими, йўл қўяётган ха-
толаримизни бартараф этиш йўлида астойдил қайғуриб, сал-
моқли таклифлар билдиряпти. Янги Ўзбекистонни айнан шун-
дай ёшлар билан бунёд этаётганимиз эса одамни икки ҳисса 
қувонтиради, – дейди Г.Сафоеванинг илмий раҳбари, доцент 
Насиба Жуманиёзова.

26 май танловнинг республика босқичи иштирокчи-
лари учун ёддан чиқмас кун бўлди.
Талаба-ёшлар Ўзбекистон касаба уюшмалари Федера-
циясининг мажлислар залига тўпланди. 

ҳаяжонга 
тўла 

лаҳзалар

Учрашув

Қўшсаҳифа материалларини «ISHONCH» мухбирлари Салим АБДУРАҲМОНОВ, Ғуломжон МИРАҲМЕДОВ тайёрлади.

Тарих зарварақларига зарҳал ҳарфлар ила битилажак

«янги ўзбекисто
нни 

ўзимиз, ўз 
қўлларимиз била

н 

бунёд этамиз!»
(Ушбу эссе лотин алифбосида ёзилган бўлиб, газетада 

кирилл алифбосида чоп этилмоқда)

Майсалар ва дарахт барглари билан ўйна-
шиб, уларнинг шивир-шивирига сабаб бўлаётган 
тонг шабадаси қаршимга келди: «Уйғон, янги кун 
келди», – дея секингина юзларимни сийпалаб ўтди. 
Узоқлардан мўралаётган қуёш гардун сари  кўта-
рилиб, қайлардадир музлаётган юракларни тафти 
ила эрита бош лади. Шу зайлда отаётган тонгни 
«Янги  Ўзбекистонга» менгзадим. Табиатнинг мўъ-
жизакор ҳодисотлари-ю қушларнинг шўх хонишига 
маст бўлиб, узоқларга тикилганча ўйларим уммо-
нига ғарқ бўлаётган кўзларимни бир 
зум соҳил сари етакладим. Шафақ-
нинг ол ёноқлари мисоли бўзарган юз-
ларимдан қўлимни узиб, оппоқ қоғозга 
кўнг лимдаги ҳисларимни ёзмоқни ис-
тадим. Тафаккур  денгизига ғаввос 
каби шўнғиб, унинг туб-тубидан 
энг сара маржонларни авайлабгина 
сўз сандиғига жойладим. Ул шода-
ларни эса меҳрим ипи ила тер-
моқни кўнглим ихтиёр этмоқда. 
Ушбу сўзларим қалбимдан чиқа-
ётган садолардир.

Айни дамда бўлса, шу мит-
тигина юрагим «Ватан» дея 
денгиз тўлқинлари каби тў-
либ-тошмоқда. Бунинг сабаби, 
недур десангиз, мен буюклар 
авлодиданман, томиримда Тў-
марис қони оқмоқда дея жавоб 
қилурман. Ҳақиқатдан, биз 
даҳолар, улуғ сиймолар ёт-
ган заминда яшаймиз. Шуни 
ҳам айтиш  жоизки, ҳар бири-
миз ул зотларнинг руҳи ила камол то-
памиз. Малика Тўмарис – Турон даштидаги эллар-
нинг бошини бирлаштирган аёл. Жангда ёлғиз ўғли-
дан жудо бўлган, Аму ёқасида қон кечиб, душманга 
ўзбекнинг фарзанди, қизи ким эканлигини кўрса-
тиб қўйган ҳақиқий ватанпарвар сиймо. Қайси-
дир маънода биз эса унинг фарзандлари, набирала-
римиз. Дарҳақиқат, бу заминда кимлар яшамаган, 
не-не улуғ зотлар, олиму фузалолар юртидир Ўз-
бекистон. Шу ўринда битта савол туғилади. Хўш, 
Ватан нима ўзи?! Сувми? Ҳавоми?.. Туби кўринмас 
 денгиз ёки  тупроқми?..

Шу биргина сўз: «Ватан!»  Нега инсонлар бир 
парча ерни «Ватан»  дея атайдилар. Қандай мўъ-
жизакор хилқатдирсанки, одамлар сенинг исмингни 
зикр қилганларида вужудини ўзгача ҳислар чулғаб 
олади. Ҳа, Ватанга «Она» сўзини қўшиб, мужгон-
лар  порлоқ ҳолатда айтилиши ҳам унинг қай да-
ражада муқаддас эканлигидан далолат беради. Ва-
тан самолардан туриб бизга гўзал кулгичлар ҳадя 
элтувчи қуёш кабидир.

Агар у бўлмаса, орзу ва  бахтлар зулмат зиндо-
нига кишанланади. Осмонни эса қора черик қоплаб 
олади. Шундай экан, уни  кўз қорачиғимиздай асраб- 
авайламоғимиз даркор.

Бугун биламизки, юртимизда барчаси «бошқа-
ча»дир. Чунки биз Учинчи Ренессанс пойдеворини 
яратишдай улкан тарихий жараённинг қаршиси-
дамиз. Тарих зарварақларига  назар ташлайдиган 
бўлсак, бу каби даврлар халқимиз ҳаётида туб бу-
рилишларга сабаб бўлган. Гапимизнинг исботи си-
фатида шуни айтиш жоизки, неча йиллар илгари 
содир бўлган Биринчи Ренессанс бизга Ибн  Сино, 
Хоразмий, Беруний, Форобий, Ғаззолий, Замаҳшарий 
каби етук сиймоларни яратиб берди. Уларнинг ақлу 
заковати орқали бутун дунё иқтисодиёти, мада-
нияти, таълим соҳаси гуркираб ривожланди. XV 
асрларда эса яна бир дунё миқёсида халқимиз та-
рихида туб бурилиш, яъни иккинчи уйғониш – Ик-
кинчи Ренессанс бошланди. Унда «Куч – адолатда» 
дея,  дунёни зир қақшатган  буюк жаҳонгир Амир 
Темур ва унинг авлодлари «Ватан» дея кўпдан кўп 
буюклик лар қилишди. Қалами ила дунёни лол қол-
дирган Навоий, ақлу заковати билан танилган 
Улуғбек, Бобурлар ҳам айнан шу даврда яшаган-
лар. Уларнинг бизга қолдирган мероси жуда беқиёс-
дир. Мана бугун эса  ўтмишдан сабоқ олган ҳолда 
Учинчи Ренессансни барпо этмоқдамиз. Президен-
тимиз айтганларидек: «Янги Ўзбекистон – барча-
мизнинг эзгу-орзумиз, меҳнаткаш ва тинчликсевар 
халқимизнинг орзусидир». Аввало, «Янги Ўзбекис-
тон»  атамасига изоҳ топмоқ лозим. Хўш, нима 
учун айнан «янги» сўзи билан ишлатиляпти?! Жой-
лашув ўрни ўзгардими?» .      

Йўқ, албатта. Асосан, инсонлар онги, ташаббус-
кор ғоялар, ислоҳот, маданият ривожланди, янгила-
няпти.

Алишер Навоий ўзининг бир байтида Оллоҳ ин-

сонларга бошқа жонзотлардан ажралиб туриши 
учун онг ато этганлигини ёзади. Дарҳақиқат, ин-
сон онги унинг бу номга муносиб эканлигини бел-
гилаб берувчи асосий омилдир. Демак, инсон де-
ган улуғ номга сазовор эканмиз, ўз онгимиз, шуури-
миз ила дунёни лол қолдирайлик. Ватанимизнинг 
ривожи учун ўз ҳиссамизни кўпроқ қўшишга ҳара-
кат қилмоғимиз даркор. Зеро, биз ёшлар мамлакат 
устунларидирмиз. Ҳаётда эса ўз устунимизнинг 
мустаҳкам бўлмоғи учун фақат ва фақат олдинга 

интилишимиз лозим.
Ҳаёт – ажиб сиру синоатлар 

маскани, турфа 

ранг  ли гул-
ларга тўла бўстон, кутил-
маган тўлқинлари ила минг турда мавжла-
нувчи ҳайрат денгизи. Гўёки, у – сарҳадсиз, поёни 
йўқ саҳро, йўл. Биз эса ушбу йўлдан бораётган бан-
далардирмиз. Яратганнинг ҳиммати ила  ҳаётда 
ҳар битта мавжудотга чегараланган вақт, яъни 
умр ато этилади. Умримиз тугаганда эса етиб 
келган бекатларимизда тушиб қолиб боравера-
миз. Умр ўтаверади. Йиллар чархпалак мисоли бо-
шимиз узра айланиб, қисмат деб аталмиш сувла-
рини қуя веради-қуяверади. Биз ҳаёт деб аталмиш 
учқур  арғумоқнинг жиловидан ушлаган кўйи фақат 
ва фақат олдинга томон ҳаракатланамиз. Кўпчи-
ликнинг фикрича, бугун келажак қандай бўлишини 
белгилаб беради. Менинг фикримча эса келажак бу-
гунни белгилайди. Шундай экан, келажак учун қан-
чалик улкан мақсадлар қўйсак, бугун шунчалик ҳа-
ракат ва шижоатга эга бўламиз. Президентимиз 
шунинг учун ҳам Ватанимизни янги 
йўлга, буюк мақсадлар сари 
олиб чиқмоқдалар. Бу йўлларда 
қоқилмаслик учун нима қилмоқ 
зарур? Албатта, вақтни бой 
бермаслик керак. Б.Франклин: 
«Ҳаётни севасанми? Агар сев-
санг, вақтингни бой берма, 
чунки вақтдан  «ҳаёт» де-
ган мато яралади», деган экан-
лар. Демак, вақтимизни тўғри 
ва фойдали тақсимлай олсак-
кина, юксак чўққиларни забт эта 
оларканмиз. Юқорида таъкидлаб 
ўтилганидек, биз, ёшлар келажак-
нинг устуни,  бунёдкорларидирмиз. 
Бугун қаерга қарамайлик «ёшлар», 
«ёшлар учун» деган хитобу ҳайқи-
риқлар эътиборимизни тортмасдан 
қолмайди. Юртимизда биз, ёшлар 
учун яратилаётган имкониятларнинг 
сон-саноғи йўқдек гўё. Президентимиз 
томонидан ишлаб чиқилган «Янги Ўз-
бекистон тараққиёт стратегияси»да 
ҳам таълим соҳаси бўйи  ча, ёшлар маса-
ласида алоҳида илғор вазифалар кўрса-
тиб ўтилган. Қайси соҳа бўлишидан қатъи назар, 
ҳаммасида ёшлар ва келажак кўзланган десак му-
болаға бўлмайди. Биз ушбу ислоҳотлар, имконият-
ларни қаерларда сезамиз?.

Албатта, ёшларнинг порлаётган кўзларида се-
замиз. Шуни ҳам айтиб ўтиш керакки,  айнан ушбу 
«Янги Ўзбекистонни ўзимиз, ўз қўлларимиз билан 
 бунёд этамиз!»  шиори остидаги республика эс-
селар танловига қаратилаётган ўзгача, алоҳида 
 эътибор Янги Ўзбекистоннинг белгиларидир. Тан-
лов дастури давомида ўтказилган учрашув ва тад-

бирлар биз, ёшларга ўзгача ғайрат, шижоат 
ато этди. Менинг жисмимни чулғаб олган ҳай-
рату ҳисларни тасвирламоққа, ҳатто қала-
мим ҳам ожизлик қилмоқда. Чунки шу дара-
жада катта давлат идораларига, Олий Маж-
лис, Ўзбекис тон Республикаси Президенти 
ҳузуридаги Давлат бошқаруви академия-
сига, мустақил Ватанимиз ўз-ўзидан бундай 
ҳолга келмаганини исботлаб берувчи «Ға-
лаба» боғига  ташриф буюришимиз юрти-
мизда ёшларга бўлаётган имкониятларнинг, 
Янги Ўзбекистоннинг белгиларидан биридир. 
Нафақат Янги Ўзбекистон, балки бугунги кунда 
Янги Қорақалпоғистон атамасини ҳам қўллашимиз 

ўринли бўлади, деб ҳисоблайман. Чунки саҳро 
бағридаги хазиналар сандиғи 

бугун аста-секинлик билан 
очиляпти.

Президентимиз таша-
ббуси билан амалга оши-
рилаётган ишлар, бутун 
ер юзини қийнаб келаётган 
Орол муаммосига ўзгача ечим-
лар,  қаддини ҳар галгидан-да 
тик тутаётган «Саҳродаги  
Лувр» деб аталмиш музейимиз 
ҳар  қачонгидан-да тараққий 
этмоқда. Мўйноқ шаҳридаги 99 
турдаги овқатлар,  «Boʻzatov 
FEST»дан чиқаётган янги-янги 
истеъдодлар – ҳамма-ҳаммаси 
ўзгачадир.

Қорақалпоқ миллатининг юра-
гида жўшаётган шижоат Ўзбекис-
тон учун жонини фидо қилишга ун-
дагудек даражада тўлиб-тошмоқда.

Албатта, бу каби ислоҳотларни 
санайдиган бўлсак, ниҳояси кўрин-
майдигандек гўё. Аммо  масаланинг 

иккинчи томонини олиб қарайдиган 
бўлсак,  бу ташаббуслар ни янги-янги фикрлар би-
лан ҳам бойитмоқ лозим. Мамлакат муаммоларга  
ҳар томонлама  ёндашсагина тараққий этади. 
Шунинг учун ҳам юртимизда ҳар битта масалага 
чуқур ёндашган ҳолда ечимлар топилмоқда. Аввало,  
мустаҳкам давлат бўлмоғимиз учун сиёсат, ҳуқуқ 
кучли тизилмага эга бўлмоғи даркор. Қонунларни 
тузиш эмас, уларни халққа яқинроқ қилиш, етка-
зиб бериш зарур. Шунинг учун ҳам мамлакатимизда 
ҳуқуқий саводхонликни ошириш бўйи  ча кўпгина да-
стурлар ишлаб чиқилган. Ўйлайманки, булар янада 
кўпайтирилса юртимизда ҳар битта 
шахс ҳуқуқий маданият 
ила  камол 

топади. Жой-
лардаги айрим тушунмовчи-

ликка ҳам айнан қонунни билмасдан, хато ту-
шунчаларга, ўз- ўзини ҳимоя қилиш каби маълумот-
ларга эга ёки эга эмасликдан келиб чиқмоқда. Шундай 
экан, ҳуқуқ давлатнинг бош устунидир. Бу борада 
кўпгина вазифалар Президентимизнинг «Янги Ўз-
бекистоннинг тараққиёт стратегияси» китоби-
нинг иккинчи бўлимида  белгилаб ўтилган.  Ундан 
ташқари, мамлакат ривожи учун ижтимоий, иқти-
содий, маданий соҳалар ҳам бирдек муҳимдир.  Кечаги 
учрашувда Муҳаммадали Эшонқулов таъкидлаган-
ларидек: «Билим – бу  ҳамма муаммонинг ечимидир». 
Зеро, «Билим – нажотдир».  Шу боисдан, ҳам юрти-

мизда 
т а ъ л и м 
с о ҳ а с и 
бўйича қа-
тор ишлар 
а м а л г а 
о ш и р и л -
моқда. Куни 
кеча давла-
тимиз раҳ-
б а р и н и н г 
мактаб би-
тирувчила -
рига йўллаган 
т а б р и г и д а 
ҳам ёшларга  
қ а р а т и -
лаётган 
имкони-
я т л а р 
ва улар-
нинг на-
тижаларига  
алоҳида тўх-
талиб ўтилди. 
Мактабда яхши таҳсил олган ўқувчи ҳеч қачон кам 
бўлмайди,  албатта.  Яна шуни ҳам айтиб ўтиш 
жоизки, юртимиздаги мактаб дарсликлари  жаҳон 
миқёсидаги дарсликлар билан унчалик ҳам  тенг-
лаша олмайди. «Нур бор жойда соя ҳам бўлади», – 
деганларидек, ютуқ бор жойда камчиликлар ҳам 
бўлади, албатта. Назаримда, дарсликларни қай-
тадан ислоҳ этган ҳолатда «New moving textbook» 
китобларини, яъни ҳаракатланиб турувчи дарс-
ликлар яратилгани маъқул. Чунки бугунги шиддат 
ила ривожланаётган замонда ҳар битта янгилик, 
янги тушунчалар кўпайиб  бормоқда.  Уларни бўлса, 
турғун ҳо- латдаги  икки ёки уч йилда, энг 

ками билан ўзгарадиган ки-
тобларга киритиб бўлмайди. 
Ундан ташқари, ортиқча 
сарф-харажатларга сабаб 
бўлади.  Қоғоз муаммоси ҳам 
келиб чиқмайди, экологияга 
ҳам катта фойда келти-
ради. Яъни улар кун сайин 
ўзгариб, бойиб бораверади, 
 элект рон, чуқур ўйлан-
ган лойиҳа асосида амалга 
оширилади. Шуни ҳам эъ-
тибордан четда  қол-
дирмаслигимиз лозимки,  
ушбу технологиялардан  
фойдаланиш учун ком-
пьютер саводхонлиги 
зарур, албатта. Шу-
нинг учун ҳам юрти-
мизда IT соҳалари бўй-
ича кўпгина марказ-
лар очилган.  Уларнинг 
сони янада кўпайти-
рилса, юксак даражага 

эришамиз деб ўйлай-
ман.

Хулоса ўрнида шуни ҳам айтиш жоизки, 
инсонлар гўё бир қанотли қушларга ўхшайди. Бир-
лашсаларгина фалак пештоқига парвоз қила олади-
лар. Шундай экан, азиз тенгдошлар, бирлашайлик, 
қўлни-қўлга берайлик. Марра бизникидир! Бугунги  
глобаллашув жараёни кучайган бир даврда мадани-
ятни, миллатнинг миллий руҳини сақлаб қолиш му-
аммо бўлиб келмоқда. Шуларнинг олдини олиш учун 
ҳам биз бирлашган ҳолатда, вақтдан унумли фой-
даланиб, олға интилмоғимиз даркор. Ғафур Ғулом 
айтганидек:

Ҳар лаҳза замонлар умридек узун,
Асрлар тақдири лаҳзаларда ҳал.
Умрдан ўтажак ҳар лаҳза учун,
Қудратли қўл билан қўяйлик ҳайкал.

